Farg’ona shahar 10-o’rta ta’lim maktabi 
ona tili va adabiyot fani o’qituvchisi Nargiza Rahimovaning  

Alisher Navoiy tavalludiga bag’ishlangan tadbirni 
intellektual o’yin tarzida o’tkazish  bo’yicha tayyorlagan ssenariysi
“Navoiyni bilasizmi?”

O'zbek mumtoz adabiyotining yirik vakili, o'zbek adabiy tilining asoschisi, buyuk qomusiy olim va mutafakkir, ulug' donishmand, davlat arbobi, o'z davrining madaniy hayotiga rahbar, ilm-fan, san'at va adabiyot ahliga homiy, murabbiy va ustoz, buyuk alloma, nafis musiqashunos, yetuk tarixchi, mohir xattot va dunyoga tanilgan komil inson - Hazrat Nizomiddin Mir Alisher Navoiy tavalludini keng nishonlash odat tusiga kirib ulgurdi.

Har yili 9-fevralni, ayniqsa, xalqimiz zo'r iftixor bilan kutib oladi. An'anaga aylangan ushbu kunda mamlakatimizning barcha ilm dargohlarida Navoiy hayoti va ijodiga bag'ishlangan ilmiy anjumanlar, uchrashuvlar, ma'naviy-ma'rifiy tadbirlar, navoiyxonlik va she'riyat kechalari bo'lib o'tadi. 

Bunday tadbirlarni o’tkazishdan maqsad:

- Аlisher Navoiyning boy adabiy merosini o‘rganish va targ‘ib etishni keng yo‘lga qo‘yish, o‘quvchi-yoshlar qalbi va ongiga Navoiy asarlarining mazmun-mohiyatini, badiiy xususiyatini va tarbiyaviy ahamiyatini chuqur singdirish,  Yosh avlodni yuksak ma’naviyatli insonlar etib voyaga yetkazish, ularni vatanparvarlik, yurtga sadoqat ruhida tarbiyalashda  muhim omil bo’lmog’i lozim.

-Alisher Navoiyning o‘zbek tili va adabiyoti rivojiga qo‘shgan ulkan hissasi, asarlaridagi teran ijtimoiy falsafa mohiyati, ulug‘ shoir ijodining yoshlarni Vatanga muhabbat, yurtga sadoqat ruhida tarbiyalash, insonlar o‘rtasida mehr-oqibat va samimiyat tuyg‘ularini mustahkamlashdagi beqiyos ahamiyatini anglashga hissa qo‘shish, shoir asarlaridagi insonni ma’naviy kamolotga da’vat etuvchi tuyg‘ular — hamjihatlik, tinchlik va osoyishtalik, bunyodkorlik, vatanparvarlik, halollik singari ezgu g‘oyalar mujassamligini targ‘ib qilish va bu borada yoshlar bilimini nazorat qilishdan iboratdir.

 
Bugun, sizga tavsiya etayotgan “Navoiyni bilasizmi?” intellektual tadbirni o’tkazish o’zida ana shu maqsadlarni qamrab oladi. (Har qanday o’tkaziladigan tadbir o’quvchilar bilimini oshirishga qaratilmog’i lozim. Shuning uchun ham an’anaviy o’tkaziladigan tadbirlardan farqli ravishda o’quvchilar bilimini sinash, baholash, bilmaganlarini o’rgatishga qaratilgan intellektual o’yin tarzidagi tadbirlar bizga yordam beradi.)

(Tadbirni 8-9-sinf o’quvchilari o’rtasida o’tkazish maqsadga muvofiq.)

Zal bayramona bezatilgan bo'lib, mayin musiqa sadolari ostida sahnaga boshlovchilar chiqib kelishadi.

1-boshlovchi: Buyuk mutaffakkir, daho shoir, g’azal mulkining sultoni-Mir Alisher Navoiy tavalludining mo’jaz tantanasiga yig’ilgan aziz mehmonlar, Assalomu alaykum!

2-boshlovchi: Sharqning buyuk allomasi, Davron elining
jismida jon bo’lg’on Nizomiddin Mir Alisher ehtiromining mo’tabar
ustozlari, Assalomu alaykum!
1-boshlovchi:    - Besh-asrki nazmiy saroyni 

Titratadi zanjirband bir she’r...

2-boshlovchi: Zamon bir qalqidi-yu olamga nur taratdi go’yo, Navoiy dunyoga keldi.


Sahna ko’rinishi:

Jarchi kiradi: - Shohruhmirzo saltanatlarida G’iyosiddin Bahodir o’g’il ko’rmishdir. Siz azizlardan shu o’g’longa ismi-jismiga mos ism qo’yib berishlaringizni so’rab, G’iyosiddin Bahodir qadam ranjida qilmishlar.


- Marhabo, qadamlariga hasanot! (chaqaloqni ko’tarib G’iyo​siddin kiradi) Mir Said  G’iyosiddinning qo’lidan chaqaloqni oladi: -/bay-bay-bay! Bu go’dak yuzidan Ollohning nuri yog’ilmish.  Farishtalar uning xizmatidadir.  Mir Said chaqaloqni A.Jomiyga uzatadi. Jomiy bir zum bolaga tikilib qoladi:

- Peshonalari keng, ko’zlari tiyrak, boqishlari ma’noli. Men
go’dakda ulug’xosiyatni sezdim. Olloh turk xalqiga buyuk insonni
in’om etgani rost bo’lsin. Ollohim, yomon ko’zdan o’zing asra.
Bolani Mavlono-Lutfiyga uzatadilar. Lutfiy chaqaloqqa tikilib, shunday deydi: - Shoyad, G’iyosiddin Bahodir biz qalam ahllarini hurmat qilib, ism qo’yib berishimizni so’rabdilar. Mening tilagim she’riyatning she’ri - Mir Alisher bo’lsin.

G’iyosiddin Bahodir ta’zim bajo keltiradi.
Keksalar: Borakallo, borakallo ustoz. Ayni ko’ngildagi gapni
aytdingiz.Chaqaloqni olib ketadilar.
-

Sahnaga ikki boshlovchi chiqadi.

1-boshlovchi: Besh asrki, bu nur so’nmay dunyoni munavvar etib kelmoqda.

2-boshlovchi: Besh asrki, bu nur Bobur va Mashrab bo’lib, Erkinu Abdulla bo’lib ash’or bitmoqda,

1-boshlovchi: Bu ko’hna quyosh abadiy ekan, yana ko’p davrlar bu nur shoir bo’lib ash’or bitajak.

2-boshlovchi: Navoiy qalbining navosi - Navoiysi abadiy so’nmasdir.

Besh  o’quvсhi va  Navoiy siymosi.  Mumtoz kuy chalinadi  Navoiy o’z ijodxonasida... 

Kecha kelgumdur debon ul sarvi gulro’kelmadi 

Ko’zlarimg’a kecha tong otquncha uyqu kelmadi, 

Lahza-lahza chiqdimu chektim yo’lida intizor

Keldi jon og’zimg’ayu ul sho’xi badxo’kelmadi

 (Navoiy qiyofasidagi o’quvchi)ga yuzlanib, qalb so’zlarini izhor etadilar.

1-o’quvchi.
Assalom tabarruk Navoiy bobo

Tavallud kuningiz muborak bo’lsin, 
Ruxingiz qo’llasin bizno doimo 
Mangulik joyingiz nurlarga tolsin.

Bugun yurtimizda katta tan’tana

Shogirdlar quvonchi bilan birjahon 
Sultoni o’zingiz g’azal mulkining 
Sizni sharaflaydi zaminu-zamon
2-o’quvchi.
Assalom Navoiy ey buyuk ustoz 
Poyingizga ta’zim etgani keldik 
Madhingiz tillarda jaranglatib soz

Ruhingizni shod etgani keldik.
Ulug’ustoz sizga ta’zim, sizga shon 

Nomingiz tillarda zaminu-zamon
3-o’quvchi.
Aziz bobojon! Siz betakror va boqiy siymosiz. Siz yaratgan asarlar samodek tiniq, tongdek shaffof, musiqiy ohanglar bilan yo’g’rilgan. Asarlaringizni o’qir ekanmiz, har bir satringizdan o’z xalqingizga, insoniyatga cheksiz mehringiz, u bilan bir jon bir tan ekanligingizni anglash qiyin emas:

Vatan tarkini bir nafas aylama, 

Yana ranji g’urbat havas aylama.
4-o’quvchi:
Aziz bobojon! Siz jozibador baytlaringiz bilan inson bolasiga o’z san’atkorligingiz ila so’zning sehrini, hayotning ma’nosini, saodatning eshigini ochib berayotgandeksiz. Bu gulshanda saodatning kaliti odamlarga yaxshilik qilishda ekanligini anglatdingiz.

Bu gulshan ichra yo’qtur baqo guliga sabot, 
Ajab saodat erur yaxshilik bila chiqsa ot.
5-o’quvchi:

 Ulug’ustoz! Siz hassos shoirimiz A.Oripov aytganlaridek, qilich bilan emas balki qalam kuchi bilan butun olamni zabt etgan nazm gulshanining sohibqironisiz, g’azal mulkining sultonisiz, Siz bir umr

Odamiy ersang demagil odami

Onikim yo’q xalq g’amidin g’ami, degan shioringizga sodiq qoldingiz.

Tabarruk, qutlug’yoshingiz muborak bo’lsin, aziz bobojon!


Navoiy:
Assalom, assalom, aziz avlodim!
Sizlarga doimo tole' bo'lsin yor.
Sizlarga tangridan so'rayman kamol
Sizlar menga avlod donish, baxtiyor.
Asta-sekin Navoiy sahnadan chekinadi.(o’quvchilar chiqib ketadilar).


Kuy qo’shiqqa va raqsga ulanadi. (Munojot).

1-boshlovchi: Quyosh Sharqdan chiqib G‘arbga botar ekan, uning nurlari Tokiodan Nyu-Yorkkacha bo‘lgan masofada bir marta bo‘lsa ham buyuk Alisher Navoiy haykalini yoritib o‘tishi bor haqiqat. Besh yarim asrdan ziyod vaqt o‘tibdiki, Navoiy siymosi, uning yuksak ijodiy merosi hamon ummon singari mavjlanib turadi. Bashariyat qalbini shams kabi ezgulik ziyosi bilan yoritadi.

2-boshlovchi:Millat yo‘lini yoritib turgan qalbi quyosh insonlarni tarix sahnasidan, xalq xotirasidan aslo o‘chirib bo‘lmaydi. Ne-ne mustabid zamonlar ham ulug‘ Navoiy dahosi oldida ojiz qolgani rost. Ammo yaqin o‘tmishdan ma’lumki, sobiq tuzum xalqning ruhini so‘ndirish maqsadida uning buyuk ajdodlarini yomonotliqqa chiqarish, shaxsi va ijodini buzib ko‘rsatish uchun atayin bir yoqlama talqin etishga urindi.

1-boshlovchi:Biroq istiqlolning dastlabki yillaridan milliy o‘zligimizni anglash maqsadida buyuk ajdodlar nomini tiklash, ularning nodir ma’naviy merosini asrab-avaylash, o‘rganish va keng targ‘ib qilishga alohida e’tibor qaratildi. Chunonchi, buyuk mutafakkir nomi tiklanib, mustaqilligimizning dastlabki yili yurtimizda Alisher Navoiy yili, deb e’lon qilindi. 
2-boshlovchi:Bugun dunyo xalqlarini hayratga solgan, ayniqsa, she’riyat mulkida yuksak mavqega ega buyuk shoir asarlaridan bahramand bo‘lmagan el bo‘lmasa kerak. Shu bois, ilm ahli borki, Alisher Navoiyni o‘ziga ustoz, deb biladi. Zero, Birinchi Prezidentimiz Islom Karimov ta’kidlaganidek, Alisher Navoiy xalqimizning ongi va tafakkuri, badiiy madaniyati tarixida butun bir davrni tashkil etadigan buyuk shaxs, milliy adabiyotimizning tengsiz namoyandasi, millatimizning g‘ururi, sha’nu sharafini dunyoga tarannum qilgan o‘lmas so‘z san’atkoridir.

Ovoz:Jahonki muqaddas neni ko’ribdi 

Bariga onasan, ey qodir hayot 

Asrlar qa’ridan boqib turibdi 

Nurli bu yuzlarga nuroniy bir zot.
Su buyuk o’glingni ardoqlab dildan

Xalqim, ta’zim etsang arzigay tamom,

Uningnomi bilan birga bitilgan
Dunyo daftariga o’zbek degan nom. 
Baytingga bir bora qovushgan har lab
Takrorlab ketgusi Mahshargacha  to.
Yaratib turibsan bu yon, ne ajab,
Milliard martabali jahonni hatto.

Boshlovchilar sahnaga kirib kelishadi va bugungi o’tkaziladigan tadbirda  o’quvchilarning Alisher Navoiy dahosi haqida olgan bilimlari sinovdan o’tkazilishini aytib, qatnashuvchi o’quvchilarni davraga taklif etishadi. Qatnashuvchilar  4-guruhga bo’linadi, guruhlar 6 shart topshiriqlaridan o’tishlari talab qilinadi. Guruhlarning har bir shart bo’yicha bergan javoblarini hakamlar hay’ati baholab boradi.

1-shart: Navoiy haqida bir qator o’quvchi qizlar quyidagi buyuklarning fikrlarini aytishadi

Guruh a’zolari  shu fikrlar kim tomonidan aytilganligini navbati bilan topishlari kerak.

Marhamat 1-shartni boshladik.

“Sohibi davlat-Alisher Navoiydirki, bizning zamonamiz aning birla sharaflidir. Uning tabiiy mayli va qobiliyatining  ko’lami ikki tilda- turkiy va forsiyda she’r aytishga qodir bo’lsa-da, ta’bining mayli forsiydan ko’ra ko’proqdir. Turkiy tilda bir ajoyib naqsh qildiki, jodu damlilar labiga muhr bosib qo’ydi.

A. Jomiy

«Hech kim turkiy she rni undan yax- shiroq ayta olmagan va nazm durlarini undan yaxshiroq socha olmagan».

                           Hakimshoh Qazviniy
«U (Alisher Navoiy)ning kelib chiqishi baxshilarga borib taqaladi. Otasini «Kichkina baxshi» deyishgan. u saroyda amaldor bo'lgan. Mir Alisher bolalikdan Sulton Husayn mirzo bilan do‘stlashgan. Sulton Husayn mirzo podshoh bo‘lgach. Alisher Navoiy uning xizmatiga kelgan. mirzo uni behad qadrlab. g'amxo'rliklar ko‘rsatgan. Mir Alisher esa xalqqa xuddi shunday g‘amxo’rlik qilgan».

                                                                                                   Rashidiy
«Garchi oliy hazratga o‘zidagi tab' quvvati va qobiliyati kopligi jihatidan har ikki na,. ya’ni turkiy va forsiy she’rlar muyassar bo‘lsa-da, uning o‘tkir tab’i (ning moyilligi) forsiychadan ko‘ra turkiychaga ortiqroq edi».

     Xondamir
«...Alisherbek naziri yo’q kishi erdi, turkiy bilan to she’r. aytubturlar, hech kim oncha ko’p va xo’p aytqon emas».








Bobur

«Alisher... ajoyib davlat arbobi, mohir sarkarda, o’tkir va sermahsul adib sifatida mashhur bo’ldi.U vafot etgandan beri oradan uch yarim asr o’tib ketgan bo’lsa ham, uning asarlari har bir o’zbek xonadonida xazina kabi qadrlanadi».
G.Vamberi

«Alisher Navoiy jamiki go’zalliklarning buyuk homiysi va o’z davrining eng ulug’shoiridir»
Yan Ribka

Navoiy turkiygo’y shoirlar uchun ibrat va namunadir. Forsiy tilda ham yaxshi asarlari bo’lsa-da, ammo uning shoh asarlari turkiy tilda bitilgan.

(A. Gibb, XX asr Angliya)
«Navoiydek daholarning ijodi konga o’xshaydi. Ularni qanchalik chuqur talqin qilsang, shunchalik ko’p nodir bebaho xazina kashf etasan»
G.Sevuns
Mir Alisher turk tilining o’lgan jasadiga masih nafasi bilan Ruh - jon kirgizdi... U har bir she’r turi maydoniga topqir otini surar ekan, o’sha mamlakatni til qilichi bilan o’ziga tobe’etdi. Uning nazmini maqtashga til nuqsonli va qalam ojizdir ... va bu kun nazm dunyosining  rub’i maskunida qahramon udur va uni bu mamlakatni qolga kiritgan sohibqiron desa bo’ladi»

Husayn Boyqaro

«Alisher Navoiy dunyo adabtiyotida eng ko'p g'azal yaratgan liriklardan biri hisoblanadi. Shoirdagi shu nodir qudratni e'tiborga olib, men uni «G'azal mulkining sultoni» deb ta'rifladim», degan shoir kim?

 Maqsud Shayxzoda

“Biz bu bebaho merosdan xalqimizni, ayniqsa,yoshlarimizni qanchalik ko’p bahramand etsak, milliy ma’naviyatimizni yuksaltirishda, jamiyatimizda ezgu insoniy fazilatlarni kamol toptirishda shunchalik qudratli ma’rifiy qurolga ega bo’lamiz”.

“

“Yuksak ma’naviyat- yengilmas kuch”  I. Karimov

Nizomiddin mir Alisher Navoiyning shuhrati bag’oyat balandligi tufayli u ta’rif va tavsifga muhtoj emas. Fazl arbobini tarbiyat qilish va kamolotga yetkazish maqsadida ko’p sa’y qildi, bechoralar ahvolini yaxshilashda himmat ko’rsatdi”

                                                         (Aliqulixon Vola Dog’istoniy XVIII asr.)

“Navoiy faqat ulkan mutaffakkir va shoirgina emas, balki o’z xalqini chindan sevguvchi inson hamdir. Bunday inson abadiy barhayotdir”

(E. Bartels XX asr Rossiya)

Biz buyuk Alisher  Navoiy meros qilib qoldirgan ijodiy maktabni, uning saboqlari va an’analarini ko’z qorachig’I singari avaylashimiz zarur. 

(Chingiz Aytmatov XX asr Qirg’iziston)

Alisher Navoiy XV asr fors-tojik g’azalchiligining eng buyuk vakillaridan biri sifatida bizning adabiyotiomiz tarixida ham munosib o’rin egallaydi.

(Abulg’ani Mirzoyev XX asr Tojikiston)

2-shart: Tezkor savol-javob. Navoiy hayoti va ijodiga doir har bir guruhga10 tada  savol beriladi. Javoblar aniq va lo’nda bo’lishi talab qilinadi.

1-guruhga beriladigan savollar

1.Alisher Navoiy barcha davrlarda qanday tilga olingan?Shamsul-millat- millat quyoshi.

2.Alisher Navoiyning onasi kim bo’lgan?Kobul amirzodalaridan Shayx Abusaid Changning qizi bo’lgan.

3.Alisher Navoiy qachon va qayerda Sharafiddin Ali Yazdiy bilan uchrashadi?Iroqqa ko’chib ketayotganda Taft shahrida.

4.Alisher Navoiy qaysi unvonlarga musharraf   bo’lgan? “Amiru kabir”, “Amir-ul muqarrab” unvonlariga.

5.Navoiyning tarix mavzusidagi asarlari qaysi?“Tarixi muluki Ajam”, “Tarixi anbiyo va hukamo”.

6.A. Navoiyning muxlislari tomonidan yaratilgan devoni qachon tuzilgan va nima deb ataladi?1465-1466 yillarda”Ilkdevon” deb ataladi?

7.Navoiyning 1472-1476 yillarda tuzilgan devni qanday nomlangan? “Badoye ul-bidoya” (Badiiylik ibtidosi) deb nomlanadi.

8.Navoiyning “Xamsa”si  nechanchi yilda yozilgan va jami necha ming misradan iborat? 1483-1485-yillarda yozilgan.Jami 51 ming misradan iborat 
bo'lib, 5 dostondan tashkil topgan.
9.Ismi quyosh ma’nosini anglatuvchi  “ Xamsa” qaqhramoni.( Mehr)
10.Alisher Navoiy o’zining yodida qancha miqdorda so’z ishlatgan?26035 ta
2-guruhga beriladigan savollar

1.Navoiyning Olam va  Odam haqidagi mulohazalari yuksak badiiy shaklda ifoda etilgan asari qaysi?     “Hayrat ul-abror” 

2.Navoiyni zamondoshlari qanday ataydilar?  Nizomiddin mir Alisher 

3.Navoiy kimni “Hayrat ul-abror” dostonida “shoh G’oziy” deb ataydi?Husayn Boyqaroni.

4.Navoiy qaysi asarida turk(o’zbek) va sort(fors) tillarini solishtirib, o’z ona tilisining tuganmas imkoniyatlarini ilmiy asoslab beradi?“Muhokamat ul-lug’atayn” (Ikki til muhokamasi)

5. “Xazoyin ul-maoniy” (Ma’nolar xazinasi) majmuasi qachon tuzilgan? 1490 –yilda

6.Navoiyning yaxshilik va yomonlik haqidagi qarashlarini o’zida ifodalagan eng so’nggi asari qaysi? “Mahbub ul-qulub”(Ko’ngillarning sevgani)

7.“Navodir un-nihoya” (Tuganmas nodirliklar) devoniga qachon tartib berilgan?1476-1483-yillarda)

8.A. Navoiy 1456-yilda Mashhadda o’qib yurgan davrida o’z davrining qaysi mashhur shoirlari bilan tanishadi? Sayid Hasan Ardasher  va Kamol Turbatiy bilan.

9. Ovga, maishatga o’ch “ Xamsa” qahramoninig nomi.Bahrom
10.Navoiygacha "Xamsa" bitgan siymolar .
Abdurahmon Jomiy,XusravDehlaviy,Nizomiy Ganjaviy
3-guruhga beriladigan savollar

1.Navoiy qaysi asaridaboshqa mavjudotlardan imkon va imtiyozda ustun bo’lgan insonning bu olamdagi o’rni qanday, hayotningmazmuni nimalardan iborat bo’lishi kerak kabi muammolarga o’quvchining e’tiborini tortadi?Hayrat ul-abror” dostonida.

2.Navoiy qaysi yillarda Astrobodda hokim bo’lgan?1487-1488-yillar

3.“Xamsa” tarkibiga kiruvchi besh dostonni nima bog’lab turadi?

Insonning insonga, olamga, yaratuvchi Allohga munosabati kabi azaliy va abadiy haqiqatlar.

4.Foniy taxallusining tasavvufiy ma’nosi nima?O’tkinchi, ya’ni o’zining bu dunyoda vaqtinchalik mehmon ekanligini anglab, faqat ezgu ishlarni ko’zlovchi.

5.Navoiyning hayotsevarlik g’oyalarini ifoda etgan insonga umid va ishonch tuyg’ularini sing dirgan  g’azali qanday boshlanadi?  “Jondin seni ko’p sevarmen…”

6.“Zullinisonayn” so’zining ma’nosi nima?Ikki til egasi.

7.10-12 yoshli Alisherga Mavlono Lutfiy qaysi bayti uchun qanday baho bergan?“Orazin yopqoch” so’zi bilan boshlanuvchi g’azaliga “agar iloji bo’lsa edi butun umrim davomida yozgan 10-12 ming baytini almashtirar edim”,deydi.

8.Alisher Navoiyning ustozi Abdurahmon Jomiyga bag’ishlab yozgan asarining nomi. “Tuhfat ul-afkor” qasidasi(1476-yil)

9.Turkiy adabiyotda  ilk chistonlar  kim tomonidan qachon yaratilgan?  XV asrda A.Navoiy tomonidan
10.Navoiy о ziga kimni ustoz deb bilgan?- Lutfiy, Jomiy,Fuzuliy
4-guruhga beriladigan savollar:

1.Qaysi taxallus”Haq va haqiqat, adolat yo’lida navo qiluvchi ma’nolarini anglatadi?Navoiy.
2.Navoiyning do’sti.
Husayn Boyqaro

3. “Xamsa” chilik asoschisi.Nizomiy Ganjaviy
4. Navoiy hokim bo’lgan shahar.Astrobod
5. Nizomiddin Mir Alisher Navoiy  qacho va qayerda dunyoga kelgan?1441-yil,  9-fevralda Hirotning Bog’i Davlatxona atalmish joyida 

6.Alisher Navoiyning otasi kim bo’lgan?Otasi G’iyosiddin Muhammad 
( G’iyosiddin Kichkina) Тemuriylar saroyida amaldorlardan 
7. A.Navoiyning tog’alari  kimlar?     Mir Said (taxallusi Qobuliy)
va Muhammad Ali (taxallusi G’aribiy) qobiliyatli shoir edilar.
8.Alisher Navoiy maktabda maktab davrida sevib o’qigan va hatto yod olgan asarlari ?Sa`diy Sheroziyning “Guliston”, “Bo’ston”, Farididdin Attorning esa “Mantiq ut-tayr” (“Qushlar tili “) asarini zo’r ishtiyoq bilan qayta-qayta o’qir va yod olar edi.
9.1453-yilda yosh Alisher otasidan yetim qoladi vauni kim o’z otalig’iga oladi?Xuroson podshohi Abulqosim Bobur uni o’z otalig’iga oladi.
10. Navoiyning aruzga bag’ishlangan asari? “Mezon ul-avzon”

3-shart: Xamsanavislar yaratgan “Xamsa”larni tartib bilan yozing.

1-guruh Nizomiy Ganjaviy “Xamsa”si 

2-guruh Xusrav Dehlaviy “Xamsa”si 

3-guruh Abdurahmon Jomiy “Xamsa”si [image: image3.png]Abdurahmon

4-guruh Alisher Navoiy  “Xamsa”si 

4- shart : G’‘azalxonlik, ruboiyxonlik, bahru bayt musobaqasi.  Bunda guruhlar Alisher  Navoiy g’azallari, ruboiylari va tuyuqlarini aytish bo’yicha  bellashadilar.

 5- shart : Krossvord. Har bir guruhga navbati bilan savollar beriladi. To’gri javob aytilganidan so’ng krossvorddagi boshqa harflar ochiladi. To’g’ri javoblar soniga ko’ra guruhlar baholanadi.

	1
	 X
	
	
	
	
	
	
	
	
	
	
	
	

	
	2
	 
	 
	 
	 
	 
	 
	 
	 
	A
	 
	 
	 
	 
	
	
	
	
	
	
	
	

	
	
	
	
	
	
	
	
	
	3
	M
	 
	 
	 
	 
	 
	 
	
	
	
	
	
	

	
	
	
	
	
	
	
	
	
	4
	S
	 
	 
	 
	
	
	
	
	
	
	
	
	

	
	
	
	
	
	
	
	
	5
	 
	A
	 
	 
	
	
	
	
	
	
	
	
	
	

	
	
	
	
	
	
	6
	 
	 
	 
	N
	 
	 
	 
	 
	
	
	
	
	
	
	
	

	
	
	
	
	
	
	
	
	7
	 
	A
	 
	 
	 
	 
	 
	 
	 
	 
	 
	 
	 
	

	
	
	
	
	8
	 
	 
	 
	 
	 
	V
	 
	 
	
	
	
	
	
	
	
	
	
	

	
	
	
	
	
	9
	 
	 
	 
	 
	O
	 
	
	
	
	
	
	
	
	
	
	
	

	
	
	
	
	
	
	
	
	
	10
	I
	 
	 
	 
	 
	 
	 
	 
	
	
	
	
	

	11
	 
	 
	 
	 
	 
	 
	 
	 
	 
	Y
	 
	 
	
	
	
	
	
	
	
	
	
	

	
	12
	 
	 
	 
	 
	 
	 
	 
	 
	D
	 
	 
	 
	 
	 
	
	
	
	
	
	
	

	
	
	
	
	
	
	
	
	13
	 
	A
	 
	 
	 
	
	
	
	
	
	
	
	
	

	
	
	
	
	
	
	
	14
	 
	 
	H
	 
	
	
	
	
	
	
	
	
	
	
	

	
	
	
	
	
	
	
	
	15
	 
	O
	 
	 
	 
	
	
	
	
	
	
	
	
	

	
	
	
	
	
	
	
	
	
	16
	S
	 
	 
	 
	 
	 
	
	
	
	
	
	
	

	
	
	
	
	
	
	17
	 
	 
	 
	I
	 
	
	
	
	
	
	
	
	
	
	
	

	
	
	
	
	
	
	
	
	
	18
	N
	 
	 
	 
	 
	 
	 
	
	
	
	
	
	

	
	
	
	
	19
	 
	 
	 
	 
	 
	I
	 
	
	
	
	
	
	
	
	
	
	
	

	
	
	
	
	
	
	
	20
	 
	 
	N
	 
	 
	
	
	
	
	
	
	
	
	
	

	
	
	
	
	
	
	
	
	
	21
	G
	 
	 
	 
	 
	 
	
	
	
	
	
	
	

	
	
	
	
	
	
	
	
	
	22
	G
	 
	 
	
	
	
	
	
	
	
	
	
	

	
	
	
	
	
	
	
	
	23
	 
	U
	 
	 
	 
	 
	
	
	
	
	
	
	
	

	
	
	
	
	
	
	
	
	
	24
	L
	 
	 
	 
	 
	 
	 
	 
	 
	 
	 
	 
	 

	
	
	
	
	
	
	25
	 
	 
	 
	T
	 
	 
	 
	
	
	
	
	
	
	
	
	

	
	
	
	
	
	26
	 
	 
	 
	 
	O
	 
	
	
	
	
	
	
	
	
	
	
	

	
	
	
	
	
	
	
	
	
	27
	J
	 
	 
	 
	 
	
	
	
	
	
	
	
	

	
	
	
	
	
	
	28
	 
	 
	 
	I
	 
	
	
	
	
	
	
	
	
	
	
	


1. Navoiyning 51.000 misradan iborat asari.

2. “Shoh G’oziy” hikoyasi keltirilgan doston.

3. Farhodning otabegi (tarbiyachi ustozi) ning ismi.

4. “Hayrat ul- abror” dostoni yozilgan bahr nomi. 

5. Alisher   Navoiy   “Farhod va Shirin” ni …. dostoni  deb ataydi.

6. “Xamsa” dostonlari yozilgan she’riy shaklni aniqlang.

7. “Hayrat ul- abror”dagi 3- maqolat  nomi.

8. “Xamsa” da tirik filga qiyoslangan siymo.

9. Ovga, maishatga o’ch “ Xamsa” qahramoninig nomi.

10. “Xamsa” dagi adolatli, shoxli hukmdorning ismi.

11. Hikoya ichida hikoya usulida yozilgan asar.

12. Yolg’onchilik  qoralangan hikoya.

13. “Sab’ai sayyor” dostoni yozilgan bahr.

14. Ismi quyosh ma’nosini anglatuvchi  “ Xamsa” qaqhramoni.

15. Zulqarnayn so’zining ma’nosi.

16. Farhodning taqdirini bashorat qilgan donishmand.

17. Xitoylik mashhur me’morning ismi.

18. “Xamsa” chilik asoschisi.

19. Xusrav va Farhod munozarasi bo’lib o’tgan joy nomi.

20. Layli so’zining ma’nosi.

21. Bahrom “Jo’na va sahiy Ma’sud “ haqidagi hikoyani tinglagan qasr nomi.

22. Sharq adabiyotida Bahromni  mashhur qilgan nom. 

23. Doro o’z askarlarini hisobsiz ekanligiga ishora qilgan narsaning nomi. 

24. Tun tasviri bilan boshlanuvchi  doston. 

25. Iskandar devori qurilgan tog’ning nomi.

26. Ismidagi  harflar ramziy ma’no anglatuvchi qahramon.

27. “Mehr va Suhayl “ asaridagi  salbiy qahramonning  ismi.

28. Farhodga  naqqoshlik   san’atini o’rgatgan shaxs
6-shart . Bu shartda har bir guruhga bittadan savol beriladi. Guruhlar o’zlariga berilgan vatmanga klaster usulida javoblarni yozishlari so’raladi.

”Klaster” usuli     1-guruh

2-guruh

3-guruh

1-boshlovchi: Birinchi Prezidentimiz I.A.Karimov ta’kidlaganlaridek «Bu ulug’zotni avliyo desak, avliyolarning-avliyosi, mutaffakkir desak mutaffakkirlarning-mutaffakkiri, shoir desak shoirlarning- sultonidir».
2-boshlovchi: Haqiqatan ham. biz shunday ulug’mutafakkir shoirimiz borligidan faxrlanamiz, iftixor qilamiz.-Buyuk shoirimizga alohida e’tibor bugungi kunda davlat maqomi darajasiga aylanganligi millatimizning baxtidir. Bugungi adabiy kechamiz Navoiyga, she’riyat   dahosiga bo’lgan   ehtiromimizning bir zarrasidir.

1-boshlovchi: Barchamizga,  adabiyot   ahllariga   she’riyat bayrami muborak bo’lsin.

Barcha:
So'zingiz qalblarga etgaydirmiz jo,
Bizga duo bering, Navoiy bobo!
1-2-boshlovchi (birgalikda):
Har bir so'zingizda hikmatlar bisyor,
Bobojon, so'zingiz aylaymiz shior.
Barcha:
So'zingiz qalblarga etgaydirmiz jo,
Bizga duo bering, Navoiy  bobo!
Navoiy:
Bugun sizga havas bilan boqib yiroqdan,
Farhodlarim, bahromlarim ko'rarman bot-bot.
Men istagan va izlagan zamonlar kelmish,
Sizga bo'lsin bu hurzamon mangu, umrbod.
Asli qalbning qaynog'idir ilm va urfon,
Ko'rdim bu kun fanlar siri qalbingizda jo.
Bilim bilan ravshan eting hayotingizni,
Kamolingiz tilab ko'kda aylayin duo.
O'quvchilar Zohidjon Obidov she'ri, Orifxon Hotamov musiqasi asosida yaratilgan «Assalom, Hazrat Navoiy» qo'shig'ini musiqa jorligida ijro etishadi.
l-boshlovchi:          Birin-ketin o’tib borar asrlarning karvonlari,

    Oh, nechog’likxatarlidir uning oshar dovonlari
    Inson zoti murodiga azal-abad yetar endi 

Ushalsa gar umidvor zot Navoiyning armonlari.

2-boshlovchi:       Fursat keldi do’stu g’anim kimligini bilay bu kun

Jam’i bashar farzandiga saodatlar tilay bu kun

Ko’kka boqib sahar chog’i iltijolar qilay bu kun

                            Nurga to’lsin aziz bobom Navoiyning makonlari
Navoiy:
Bugun sizni ko'rib, o'g'il-qizlarim,
Hur Vatan qo'ynida, sho'x yulduzlarim,
Yana bir bor ko'nglim to'ldi sizlardan,
Demak, zukko avlod qolmish bizlardan.
Avvalo Vatanni seving chin dildan,
O'zbek degan nomni bermangiz qo'ldan.
Bu el buyuk asli, siz daho bo'ling,
Avlodlarga bizdek yod bo'lib qoling.
Bu Vatan sizniki, millat sizniki,
O'zbekiston nomli bu yurt sizniki.
Avaylab chamanzor etingiz obod,
Shunda bo'lajaksiz barkamol avlod.

(Barcha qatnashchilar Navoiy atrofiga yig'ilishadi)
(Tadbir Ozodbek Nazarbekovning "Xizmatingda turmasam seni, bolam dema Vatanim meni" qo'shig'i bilan yakunlanadi)
